
Dar Gmaindammann Friedrich
Schmid vu Suhr in dar Nööhhi vu
Aarau isch miina Fründ. I khennan
inn zwoor pärsöönli absolutt nitta.
Teeti abar ganz gäära mit imm a

Halblitarli trinkha.
In dar Gmaindsvarsammlig in Suhr
isch drübar beroota worda, öb man
am Ammann und da Gmaindrööt
mit dan Entschädigunga uffa sölli
odar nitta. Well nemmli Suhr
immar gröößar und gröößar wird,
hend dGmaindrööt je lengar je mee
z Krampfha. d Rächnigsprüaf igs-
khommission hätt a Voorschlaag
für an Ärhööhig gmacht. Pfar-
sammlig sälbar hätt no wella witar
uffa. Dua abar isch dar Besitzar
vunama Textilwaaragschäft uuf-
gschtanda und hätt gsaid, ma sölli
da Gmaindrööt und am Gmaindsammann

übarhaupt nüüt ggee,
Gmaindrööt sej an Eera-Amt!
Laidar hätts in därra Gmaindsvar¬

sammlig no andari >guati< Bürgar
khaa, wo uff dä Textilwaarahend-
ler gloosand hend und bej dar Ap-
schtimmig sind dia nöüja Löön nitt
so hoch uffa tua worda, wia man

am Aafang hätt wella. Dar Gmaindammann

isch denn uufgschtanda
und hätt für Ghaaltsärhööhig tan-
kha gsaid. Und no aswas hätt är
gsaid, zum Textilwaarahendlar. Är

sölli vu jetz aa so guat sii und siini
Hempar au eereamtlich varkhaufa.
Lutt und gradussa.
Eeraamt - eeraamtlich. I waiß nitta,

abar wenn i aswas vu eeraamtlich

khööra (nai, i züühha nitt gad
dar Rewolvar ussa), denn hanni
zGfüül, as schtimmi aswas nitta.
Jeedi Aarbat isch iarna Loon wärt.
An Eeraamt isch an Amt. Ma muaß

aswas tua, aswas laischta. Isch abar

dBetoonig hauptsächli uff dar <Eer>,

so khann dar Inhabar vu demm

Ämtli sich sääga: I bruuhha miar

a khaina apzkhrampfa. I hann jo
khai Loon darfüür. Nimmt abar

amool aina, wo für siins Eereamt

schafft, a Gschenkhli aa, schu

khunnt a liaba Mitbüargar und

said: A kharioosas Eeraamt! Dää

Eeraämtler nimmt jo Gschenkh aa!

I glauba, as wääri für baidi Tail
bessar, wemma dEer und zAmt

trenna teeti. As khann jo immar

no an Eer bliiba, a gwüssas Amt
übarnee ztörffa. Au wenns rächt

zaalt wird. (Schad, daß dar Härr
Gmaindammann Schmid demm

Textilhendlar khai Gmaindroots-
poschta aapotta hätt. Woorschinli
hätt är sich halt tenkht, mit söttiga
Gmaindsrööt khemmti är nitt gad

witt

WOLO-BAD

das gute alkoholfreie Bier wird immer mehr

geschätzt als

Automobilisten-Bier
Sportler-Bier
Konferenzen-Bier
Znüni-Bier
Zvieri-Bier und
Familien-Bier

